L-Isla... Rabtiet u Tifkiriet

mbri

11-Grupp Dilettanti tan-Nar talbuni biex
nikteb xi haga fuq 1-Isla biex tidher fil-
harga tal-programm tal-festa. Accettajt bil-
ferh. Hsibt biex nikteb fuq ir-rabta tieghi
ma’ I-Isla u xi tifkiriet i ma ninsihom qatt.

Nahseb li ftit jafu li r-relazzjoni tieghi
ma’ 1-Isla bdiet sa minn meta kont ghadni
tarbija tat-twelid, ghax gejt mghammed
mill-Kanonku Dun Gorg Scriha meta fi
zmien il-gwerra kien refugjat is-Siggiewi
mal-familja tieghu.

Niftakar, gisu I-bierah, li l-ewwel darba
li gejt 1-Isla kien meta kont ghadni
seminarista. Kien é¢empilli I-Arc¢ipriet Dun Gwann
Sladden biex naghmel servizz fil-purcissjoni ta’ Marija
Bambina billi nerfa’ s-Salib tal-Kleru. Lill-Arcipriet
Sladden kont nafu sewwa permezz tas-Summer Camps li
kienet torganizza 1-Azzjoni Kattolika ghat-tfal minn
familji numeruzi jew batuti. Haga ta’ 1-ghageb meta t-
team Ingliz kien gie jilghab f’Malta kontra t-ream
Nazzjonali taghna, I-Arcipriet u jien inzertajna fejn xulxin.
Tghid meta sirt qassis, ma talabx lill-Arcisqof Mikiel
Gonzi biex nigi [-Isla? Jien gatt ma stagsejtu u hu gatt ma
qalli xejn.

Billi jien kont u ghadni nhobb hafna l-isport u qatt ma
rajt it-tigrija tar-regatta hsibt biex ninzel I-Isla kmieni halli
nara din it-tigrija. Ghal xi s-saghtejn ta’ wara nofsinhar
kont diga wasalt. Niftakar, ghaddejt minn fuq is-Sur.
Kienet xemx taqli l-ankri. Ippruvajt naraha mill-Gardjola.
X’tara? Kullimkien nies. Xi hadd galli biex immur fuq
il-bejt ta’ San Filippu. Hekk ghamilt. Imma kif dhalt
gewwa sibt patri u qalli li ma huma jdahhlu lil hadd peress
li s-saqaf seta’ jisfronda. Ghedtlu li jien seminarista u
gejt mis-Siggiewi ghall-purcissjoni kmieni biex nara r-
regatta. Dahhalni. Tlajt fejn il-koppla. Rajt xi haga, imma
mill-boghod ma tarax sewwa!

Jekk ma hrigtx sodisfatt f’din I-ewwel mawra fl-Isla
zgur li tpattiet f’'memorji tassew sbieh meta gejt bhala
djaknu fix-xhur ta’ Lulju, Awissu u Settembru tas-sena
1971. Kienu xhur li I-parro¢ca kienet qieghda thejji ghall-
festa ta’ Marija Bambina u b’mod specjali ghall-50
anniversarju ta’ I-Inkurunazzjoni nhar 1-4 ta’ Settembru.
Rajt kemm il-poplu Senglean ihobb lil Marija Bambina.
Din i¢-¢cerimonja kellha ssir ix-Xatt fejn kienet diga
tqieghdet lapida biex tfakkar dan l-anniversarju. Ma saritx
hemm minhabba l-maltemp li kien hakem lill-gzejjer

taghna. Kienet tassew Grigalata, ghax ix-
xita bdiet minn qabel sebah u damet sa tard
bil-lejl. Saret fil-Bazilika li kienet mimlija
dags bajda ghal din il-funzjoni.

Kienet xena tabilhaqq li tganqgal il-qlub
u tqabbez id-dmugh tara lill-Kardinal
Giacomo Lercaro flimkien ma’ I-Arcipriet
Gwann Sladden igieghdu 1-Warda tad-
Deheb f’riglejn l-istatwa tal-Bambina.
Xena mzewqa mal-kant imqanqal ta’ 1-
innu: “Issa ntemmet ix-xewqa ta’
galbna...”.

Wara li gejt ordnat sacerdot gejt assenjat
biex inkun il-vici-parroku ta’ I-Isla. Qatt ma stennejtha,
ghax kelli hsieb iehor go mohhi. Accettajt bil-ferh ghax
lill-Arcipriet Sladden kont nafu, u kont sirt midhla mhux
hazin tal-Poplu Senglean, ghalkemm fi Zzmien hekk gasir.
Imma tghidx kemm qglajt voti meta n-nies saru jafu li jien

I_I-Kardinal Giacomo Lercaro fil-prezenza tal-mibki Arcipriet Dun
Gwann Sladden ibus riglejn il-Bambina qabel ma qeghidilha I-Warda
tad-Deheb fis-sena 1971.

ghall-Isla! Ghax il-Kottonera keltha isem
hazin. Nista’ nghid li minn meta sirt naf
li jien ghall-Isla intrabatt ma’ din il-belt.
Mis-Siggiewi ghall-Isla hawn gibda!
Tal-familja mill-ewwel xtrawli karozza
halli nkun ta’ siwi ghall-hidma tieghi.
Imma ghal dagsxejn ma ntemmetx
qabel il-waqt. Wagqt it-tlett ijiem ta’
riceviment li kelli fid-dar taghna wara 1-
Quddies Solenni, gew hafna nies u
Ghaqdiet religjuzi, socjali u politi¢i mill-
Isla. Fost dawn gew grupp ta’ guvintur
Sengleani. Tellajthom f’kamarti.
Wiehed minn dawn il-guvintur gabad
senter tal-kacca 1i kelli u ppuntah lejja.

Zammejtu u ghedtlu “Zomm!” Bzajt li
seta’ kien fih xi skrata¢. Hekk kien.
Ghadni sal-lum i ma nistax nifhem kif fis-senter kellu
zewg skratac fil-kanna. Tghidx kemm kien jghidli missieri
u jehodli rasi biex ma nhallilux skrata¢. Kellu ragun jghidli
ghax huh Guzeppi kien miet b’in¢ident tas-senter meta
kien ghad ghandu biss 18-il sena.

Bhala vié¢i kont inkun fl-uffi¢¢ju parrokkjali kwazi
kuljum u ngarben il-morda kuljum minbarra 1-Hamis, li
hija I-gurnata li ma nigix 1-Isla. Ghamilt Zmien assistent
ekklezjastiku kemm tal-guvintur kif ukoll ta’ l-irgiel. II-
klabb tas-Senglea Athletics kont midhla sewwa tieghu u
ghal sentejn kont ukoll coach tal-Minors. Zewg loghbiet
li ma nsejtx kienu meta rbahna lil Bormla 1-0 u fid-draw
ta’ 0-0 mas-Siggiewi li kienu ahjar minna imma
ddefendejna tajjeb.

Ma kienx ikun hemm loghba li meta tilghab 1-Isla ma
kontx inkun fost is-supporters. Imma hej, kemm kien
iddispjacieni meta tlifna ma’ St. Andrews u gibna rizultat
ta’ 2-1. Konna xi 5 punti fuq kulhadd waqt 1i St. Andrews
kien fl-ahhar post. Tant inkwetajt u ddispjacieni li ghamilt
tlett ijiem bid-dijarea.

Fl-ewwel xhur bhala sac¢erdot kont inqaddes tas-6 ta’
filghaxija. Gbart it-tfal li kienu jigu, xi tnax b’kollox,
biex nghallimhom xi innijiet godda. Bdew jitghallmu.
Wara ftit ma bqajniex inkantaw biss Dawwal Mokfhi u
B’Qalbna Safja. 1zda meta l-Arcipriet Sladden ra li dawn
it-tfal b’dik il-hegga ghall-kant avvic¢ina Soru Frangiskana
mill-kunvent ta’ Bormla biex tibda tiehu hsieb dawn it-
tfal. Kienet taf iddoqq il-pjanu u t-tfal aktar bdew
jitghallmu malajr il-kant. Wara ftit dawn it-tfal u l-irgiel
li kienu jkantaw fil-Hdud u l-festi ffurmaw Il-kor
parrokkjali. ‘

Niftakar 1i darba minnhom ghaddejt minn esperjenza
mhix sabiha. Kien tort tieghi ghax ghamiltha tal-bravu.
Fi zmien li kont assistent ekklezjastiku tal-guvintur ta’ 1-
Azzjoni Kattolika wara I-quddiesa tal-Milied ta’ nofs il-
lejl kelli ninzel is-Sede biex nifirhu u nagsmu x-xewqat
sbieh. Hekk ghamilt. Kienu xi s-1.30am. Lanqas ilhaqt
ghalaqt il-bieba tal-Volkswagen li xi hadd minn fejn il-

Dun Pawl Schembri jippota ghar-ritratt neta kien coach tal-‘minors’ tas-Senglea Ath.

bieb tal-hanut tas-Seba’ Soldi li m’ghajjatlix biex immur
niehu xi haga.

Qalbi ghamlet tikk. Bejni u bejn ruhi ghedt li nixrob
flixkun Kinnie u mmur inkompli s-Sede. Dhalt fil-hanut
li kien fih mhux hazin irgiel u guvintur. Kulhadd riedni
nixrob. Wara li ghedtilhom li rrid Kinnie, qaluli li lum
grokk irrid niehu! Ghedtilhom li milli nixrob jien
m’hawnx hawn. Bdew isemmu ismijiet u kwalitajiet
differenti ta’ xorb li xi whud minnhom lanqas biss qatt
ma smajt bihom, ahseb u ara kemm xrobthom!

Fl-ahhar, tal-hanut ma nafx minn fejn gab flixkun ta’
I-Anisetta li kien kwazi mimli, u ghamlu fuq il-bank. Kif
rajtu quddiemi ghedtilhom li dan hu x-xorb li nhobb.
Langqas spiccajt il-kelma li wiehed ma qallux biex jaghmilli
grokk u minnufih iehor biex jaghmiluli doppju. Billi -
Anisetta kont inhobbha hafna dawn iz-zewg grokkijiet
xrobthom f’nifs wiehed u bgajt sejjer hekk sa kwazi battalt
il-flixkun. Qsamt it-triq u dhalt is-Sede. Ma ridt nixrob
xejn, imma biex inkompli xrobt flixkun Kinnie. Wara
nzilt ix-Xatt fejn kont mistieden minn grupp ta’ zghazagh
fil-garage ta’ Joe tal-Haxix fejn ergajt xrobt flixkun
Kinnie. Tlaqt lejn is-Siggiewi. Nitlob lill-Bambina u lir-
Redentur li nasal id-dar gawwi u shih.

Wasalt u ma nafx kif dahhalt il-karozza. Imma kif
inxhett fis-sodda rrimettejt kollox. Domt xi erbat ijiem
ma nidhol f’kamarti bir-riha li kien hemm. Ma kinitx
Anisetta! Mela xi gimgha wara kont ghaddej minn Triq
il-Vitorja u sejjahli wiehed biex jaghtini grokk Anisetta
ghax sema’ li nhobbha hafna. Ghedtlu grazzi xorta wahda
u li ghamlitli d-deni. Wegibni li I-Anisetta tieghu ma
taghmillu xejn ghax kienet ta’ Abbord! Kelli nehodha
imma wara ftit minuti rasi riedet tinqasam. Minn dakinhar
sal-lum ma xrobtx aktar Anisetta.

Hemm hafna tifkiriet li bhala sacerdot ghaddejt
minnhom 1i mlewni bil-kuragg fil-vokazzjoni tieghi.
Ghamiltha ma’ kulhadd biex inkun ta’ kulhadd.

Nawgura l-festa t-tajba lil kulhadd.

